
 (الثامنة )الجلسة
 

 
 الحاضرون

 
 :ىمن الجانب المصر 

الرئيس جمال عبد الناصر، 
أنور السادات.. نائب الرئيس، 

، على صبرى.. حسين الشافعى

، اللجنة التنفيذية العليا اعضو 
محمد حسنين هيكل.. وزير 

محمد الفريق رشاد القومى، الا
رئيس أركان حرب  صادق..

 القوات المسلحة.

 من الجانب الفلسطينى:
، وفد المقاومة ياسر عرفات

 .الفلسطينية

 محاضر مباحثات الرئيس جمال عبد الناصر
 مع ملوك ورؤساء الدول العربية لبحث أحداث الأردن

2721سبتمبر  12 -12النيل هيلتون  -القاهرة   
  2721سبتمبر  12

الثامنة()الجلسة   
 

 )صوت النميرى فى المؤتمر الصحفى(
لقد تشرفت  :الملوك والرؤساءتفاصيل هذا التقرير وما أضاف الى مكتملاته السادة   النميرى:     

برئاسة الوفد المكون من السادة: حسين الشافعى.. عضو اللجنة التنفيذية العليا للاتحاد 
الأدغم.. رئيس وزراء تونس، وسعد عبد الله.. وزير الدفاع  الاشتراكى العربى، والباهى

الممثل والداخلية الكويتى، والدكتور رشاد فرعون ولم يحضر هذا المؤتمر وهو 
الشخصى لجلالة الملك فيصل، وفاروق أبو عيسى.. وزير خارجية السودان، والفريق 

 محمد صادق.. رئيس هيئة الأركان للقوات المسلحة للجمهورية العربية المتحدة.
 وصلت اللجنة..

 
 )أصوات الرئيس أثناء مؤتمر النميرى(

 رشاد فرعون مرحش.  صوت:      
  

 ؟ليه عبد الناصر: 
  

 الى عمان.  النميرى:     
  

 ألمت به وعكة.  صوت:      
  

وفى مستهل الاجتماع تحدثت اليه فى  ،واجتمعت وفور وصولها برئاسة الملك حسين  النميرى:     
 ..صلاحيات اللجنة موضح إنه

  
 الشيخ سعد راح؟ عبد الناصر: 

 راح.  صوت:      
 

 ننفذ بما اتفقنا معه عليه. )فى المؤتمر الصحفى(  النميرى:     
  

 بعد كل لجنة.  صوت:      
 
 اللى هو نميرى. عبد الناصر:  
  

 آه.  صوت:      
 

وهذا قد حتم علينا العودة العاجلة الى عمان للتعرف على  ،النار اطلاقبشأن وقف ..   النميرى:     
 وجهة نظره كما ألمحت.

  
 نمت. عبد الناصر: 

 
 آه.   صوت:      

 
 تفضلوا.إأنا ما نمت والله..  عبد الناصر:

 
 وهو ما لم نتمكن منه فى زيارتنا الأولى. ،وقمت أنا وزملائى بالاتصال بالسيد أبو عمار  النميرى:     

  
 باين على حضرتك تعبان.  عرفات:      

 
مكن نقعد نطلع ما هو ممكن كنا نقعد وم ايه؟ لا والله، هو الحقيقة أصلا الطريقة حتحل عبد الناصر: 

دلوقتى و ولكن هو راوغ معايا كثير الحقيقة  ،يعنى نحاول بكل وسيلة إنه يوقف ؛بيانات
أجلوا المؤتمر الصحفى حنعمل حكومة مدنية ونرجو  :باعتين لى برقية بيقولوا

 ،لكن أنا متهيألى برضه عملية مراوغة .ميتعرضش النميرى للملك وبنسوى كل شئ
 إن حكومة مدنية برئاسة طوقان. :وبيقولوا

 أحسن من وزارة طوقان.لا المستقيل  داوودوزارة ال ..لا أحسن هادى الوزارة من غيرها عرفات:      
 

 طوقان هو ده اللى كان وزير دفاع؟ عبد الناصر: 
 

 أيوه. حينفذ كل حاجة هو عايزها.  صوت:      
 

أصل هو  ؟هل الهدف تعزلوا الأردن عربيا :النميرى بالبرقية، هو بيقولأنا ما بلغتش  عبد الناصر: 
قصدى حرب  ..الحقيقة الحرب موضوع بنتكلم فيه ،ده ضغط سياسىايه  إحنا حنعمل

 نظامية وهجوم على الأردن.
  

إحنا حتى الآن موقفنا العسكرى فى الصورة إحنا يمكن لو جينا ووصلنا وصمدنا فى  عرفات:      
 توقع الأخ ده يحط ثلاث فرق.مكنتش أنا أ، عمان

 
 كله ما بيسيب اسرائيل ما هو فيه اتفاق مع الأمريكان. عبد الناصر: 

  
فى الحقيقة  !والله طب ما عندنا ايش إحنا عندنا فى عمان ايش ميلشيا ..ثلاث فرق عرفات:      

منه حوالى القطاع الجنوبى جبنا و إحنا فى أخر يومين زى ما شفت الشر فى عينهم 
 الفدائيين كتيبة.إنت  هادا اللى جبته كان قوات شفت ..مقاتل 011

 
هو أنا اللى تاعبنى الحقيقة مش  .هو المهم إن احنا نوقف المذبحة ثم نفتح نطلع الناس عبد الناصر: 

إما بالجوع أو بالعطش أو بأى يعنى من أول يوم حسيت إن العملية طرد الناس  ،القتال
عمل بيان زى ما إ ؛الملك حسين يعنى سهل .. قالوا:لعط  أهم قالوا لى  وبهذا .خرشئ آ
بقى مشبوه فى المقاومة وبأيد المقاومة بدل ما أإن أنا مع  :لع بيان أقولط  أو  ،بيعمل

بعت له فى برقيات أعمال  ..يعنى تعاملى مع الملك حسين !تعاملى مع الملك حسين
النار ويعلن بنفسه وكذا ولكن  اطلاقمرة بوقف  11وعدنى  ،بعت له فى صادقأو 

إن العملية مش نشر  :وبعت له برقية عنيفة جدا ورجانى إن أنا منشرهاش وقلت ،يرجع
 بس ينفذ.

العملية اللى ايه  ر مش فاهممالأخ مع ..اللى احنا برضه عايزينه النهارده بالليل
 د.عايزين نعمل عليه ضغط سياسى عشان يفتح البل ؛احنا عايزين نعملها

يعنى الضغط لما يتكلم النميرى فى المؤتمر الصحفى غير برضه لما يتكلم 
ولو إن  ،الأتاسى من الأول بالكلام ما فى صدى باين هنا بيتكلم باسم حتى باسمه

باين عليه إن برضه بعت الصبح  ..تمر لكن ألقوه باسمؤ رشاد فرعون محضرش الم
 !الوزارة العسكرية حتقعد سنة ..لأ :كان بيقولوا امبارح ،يقول حيعمل وزارة مدنية

 
 آه. عرفات:      

 
 ..سىآالجرحى، الناس اللى جايين عندنا من عمان بيحكوا م .فعايزينه يفتح البلد عبد الناصر:

الست اللى قعدت ثلاثة أيام متكلش عشان توكل معاها عيلين  ،مافيش أكل مافيش ميه
 !والبلد دلوقتى كلها بهذا الشكل ،صغيرين

  
تتعمل له عملية وتنجح العملية فبيموت لأن  اللىغير  ،والله يافندم إن فيه ناس بتموت عرفات:      

 !تتعمل عملية من غير تعقيم
  

 من غير سبرتو.  صادق:      
 

 قصفوا مستشفى.. امبارحومافيش بلازما،  عبد الناصر:
 

 فى الأشرفية. عرفات:      
  

مين اللى ابتدى مين اللى  :الحقيقة الأول بقوا يقولوا ،أول بأول وببلغهمإحنا قاعدين هنا  عبد الناصر: 
قلت  -هو الراجل كان متطوع  -الصبح وقلت له  امبارحأنا رحت للنميرى أول  ؟ابتدى

دلوقتى كل واحد بيقول كلام شكل  ؛لازم تشوف ياسر لسبب لم قيادة المقاومةإنت  له
أمشى إن شاء الله  :وقال .لأرض تنزلوا وتمشواوده على ا ،وده هيضيع الدنيا الحقيقة

 .هو الراجل الحقيقة كثر خيره يعنى !يضربوه

 أى والله لذلك يعنى هم خاطروا. عرفات:      
  

إنهم لازم حيدبحوك  :هم هدفهم قالوا لصادق .آه.. هو يعنى وكويس اللى جيت برضه عبد الناصر: 
واحد قاعد  :الفريق صادق لما جه الدور اللى فات قال لى !قالوا له مجهزين له سكينه

 مجهز سكينه بيقول مستنى أبو عمار عشان حيدبحه! 
 :أنا قلت لهو هم طلبوا صادق يروح يتكلم معاهم  ،يجوايخوان إحنا طلبنا الا

يجوا يحبوا  :قلت له ،هم أصل طالما هم أسرى ميتكلمش معاهم ..ميتكلمش معاهم
 لما راح النميرى أفرجوا عنهم. ،كلم معاهمعندنا السفارة يت

يعنى الواحد الحقيقة لما تبقى أعصابه أو  ،الحقيقة المهم نتصرف بدون نرفزة
حكاية جيوش تروح  .يهالما يبقى أعصابه قطعا نحسب نعمل  ،تعبان يتصرف غلط
نقلت اذا  يعنى ،أنا معركتى فى القاهرة أساسا .بيجوا هم عايزينا ..تهاجم أنا مقدرش

والروس  ،عسكرى واحد هناك وتدخلت بيجوا الأمريكان هنا بكره يضربونا واليهود يعنى
لأن طالما أنا اللى تدخلت  !ايه؟ مايقدروا يعملوا حاجة فى هذه العملية معايا حيعملوا

 ؟!فإنت تتدخل ليه
 يعنى برضه السوريين عندهم خسائر كثيرة. 

  
 خسائرهم كثيرة.  صوت:      

 
 هم يعنى بيشتغلوا بخطأ. فات: عر      

  
حرب  ..بلكن مافيش حاجة اسمها نص حر  ،ميحاربشاللى بيروح يحارب يابيحارب يا بد الناصر: ع

 بيحارب.
 

 بطلع طيران بطلع يعنى بطلع..   عرفات:      
 

 زى الثانى ما عمل. عبد الناصر:
 

 زى التانى ما عمل. عرفات:      

 الجيش يعنى بيبقى يضرب ضرب يطفشوهم بس.أنا شفت   :2فلسطينى 
  

 !مافيش عبد الناصر: 
 
 مدرعة راحوا. 51أو  53 ،جم دوكهم من ورا وضربوهم ضرب  :2فلسطينى 
  

 بس ما انضربوا خسائره فى عمان هزيلة. عرفات:      
 

 ؟مين عبد الناصر: 
 

ا والله يافندم إنه يحضر اطلاقن إحنا عددنا فى خسائره ما كان متوقعها فى عما ،حسين عرفات:      
لغاية أمس ما كان متصور فيه عندنا  ،إلا ربع مترفى جبل الحسين طوله اثنين كيلو 

 !ضرب
 

 فيه ضرب النهارده؟ عبد الناصر: 
  

 بالليل. 21آه.. فيه ضرب الساعة  عرفات:      
 

 نعم؟ عبد الناصر: 
  

 عمان.بالليل بدأ القذف فى كل  21الساعة  عرفات:      
 

 ؟لكن الصبح عبد الناصر: 
  

 ماجاتليش الحقيقة.  عرفات:      
 

والنميرى راجل  ،إن النميرى هيفضحهم وهيقول حاجات كثيرة :شوف الحقيقة بيقول عبد الناصر: 
 دوغرى الحقيقة ومتواضع وكويس يعنى.

هديد العربى العسكرى لا إحنا وضعنا العسكرى هو الت ..الوضع كالتالى هجدا. الحقيقة د عرفات:      
 فيه ألم يعنى حسب ما تصوروا مش.. ،يوصف

  
 ده اللى أنا قلته. عبد الناصر: 

 
 هادا. عرفات:      

  
بعت مئة أ ازاىلازم أكون مجهز بعدها ثلاثمائة دبابة وحبعتها  ؛يعنى بعت مئة دبابة عبد الناصر: 

وبعدين ما هو بعد  .لازم حبعت على اللاذقية وحبعت الكلام اللى بيتقال بالليل ؟!دبابة
 لخ.االكلام نرسل جيوش عشان اليمن الجنوبية ثم اليمن ثم لبنان ثم ليبيا ثم السعودية.. 

 
 )صوت النميرى فى المؤتمر الصحفى(  

 والرسالة التى وجهت الى الأخ ياسر عرفات هى:   النميرى:     
 الأخ المناضل ياسر عرفات "
سمى شخصيا ونيابة عن الوفد الذى وصل عمان هذه الليلة، أرجو منكم أن اب

تقترحوا علينا كيف يمكننا الاتصال بكم ومكان وموعد الاجتماع بأى وسيلة متاحة، 
 ."وبما أن الأمر هام وعاجل أرجو تحقيق ذلك حالا.. أكرر هاما وشكرا

 رفات كالآتى: وكان رد السيد الأخ ياسر ع
 سيادة الأخ الرئيس جعفر محمد النميرى "

 ،عمان من أى نداء عاجل وفورى يجمعنا اذاعةلينا من سمعت ندائكم الموجه ا
 ."وتنسيقا لرضائكم أرى أن يكون الاجتماع الليلة وفى حدود الواحدة.

 
 )استئناف حوار الرئيس مع ياسر عرفات والفدائيين الفلسطينيين(

إنه ايش  :أنا كنت فى السفارة فبيقولوا !ألف امبارحهادول يافندم بيقول على البرقيات  عرفات:      
فجايبين اللواء  .إن أنا بصدر أوامر لا تصدقوه 2.133حتى إن فيه كلام من عندى 

وأنا  ،اقذفوا اقذفوا بشدة :هذا التردد من جهاز أبو عمار بيقول :الفريق صادق قالوا له
 جود فى السفارة!كنت مو 

 هذا التردد خارجى 4فطلع يقول لى هذا التردد معاك؟ أول حاجة هذا التردد عند 
وبنعطى بيها  VHFيعنى مافيش تردداتنا الداخلية توشيبا صغير هذا  ،مش تردد داخلى
مكشوف عندى.  VHFوهادى مفتوحة علينا وعليهم يعنى عندهم  ،أوامرنا الداخلية

 فالواحد لما بيعطى أوامر حتى إن كان بده يعطى أوامر ما بيعطيها باللاسلكى.
 
 )صوت النميرى فى المؤتمر الصحفى(  

 . "والى اللقاء أخوكم ياسر عرفات"  النميرى:     
بعد هذا التقيت بالملك حسين وطلبت منه أن يؤمن لنا سيارات لنقلنا الى مكان 

خاصة وأن  ؛النار فى منطقة الاجتماع اطلاقالاجتماع، كما طلبت منه أن يؤمن عدم 
وأكد أنه من جانبه قد أصدر تعليماته  ،السيد ياسر عرفات قد طلب ذلك فى رسالته لى

 ى ظرف فى تلك الليلة فى منطقة.. النار تحت أ اطلاقالى رجاله بعدم 
 

 )استئناف حوار الرئيس مع ياسر عرفات والفدائيين الفلسطينيين(
 أنور جه؟ أنا قلت له يشوف.. عبد الناصر: 

 
 )صوت النميرى فى المؤتمر الصحفى(

لتأجيل ى نوأكد بأنه سيرد مما دفع ،كون برفقتنالتكما طلبت عربات من قواته المسلحة   النميرى:     
 الموعد مع أبو عمار الى ما بين الثانية والثانية والنصف.

   
 )استئناف حوار الرئيس مع ياسر عرفات والفدائيين الفلسطينيين(

 سيادة الرئيس عايزين نعلن البرقية قبل المؤتمر الصحفى.  صادق:      
  

 آه. عبد الناصر: 
 

 كله قبل المؤتمر الصحفى. ..علان تشكيل الوزارة برئاسة طوقانا  صادق:      
  

 قدرنا ناخد فترة هدنة.اذا  هو أنا رأيى عبد الناصر: 
  

 !مش حيعطيها  عرفات:      

قدرنا يعنى ؟! اذا حيموت فى الناسايه  ما هو مش حيعطيها هيعمل ،قدرنااذا  ..لأ عبد الناصر: 
 ..باين عليه هنا برضه

  
 )صوت النميرى فى المؤتمر الصحفى(

وكنا قبل ذلك فى الطريق قد  ،أخيرا وصلنا مكان الاجتماع حوالى السادسة صباحا  النميرى:     
تدارسنا كيفية معالجة الموقف مع أبو عمار، وتوصلنا الى ما يلى: أن نسأله برنامج 

 النار وعن بنود الاتفاقية المتعلقة بهذا الأمر. اطلاقلوقف 
 

 ات والفدائيين الفلسطينيين()استئناف حوار الرئيس مع ياسر عرف 
هذا الاتفاق يجب أن يكون معلوما يعنى لكى نوافق عليه مبدئى من  ،فيه نقطة يافندم  عرفات:      

 حيث المبدأ، لأنه عقد مع أسرى.
  

 لا. عبد الناصر: 
 

 صدر أمر بتشكيكه.  عرفات:      
 

هو إحنا زودنا على التقرير الحقيقة قلنا له يقول فى  .هو بعد المؤتمر بتاع النميرى عبد الناصر: 
 ..إن مؤتمر الملوك أدان الملك حسين بدل ما نقعد نعمل :آخر التقرير

  
 صحيح.  عرفات:      

 
هو  !مؤتمر للبيان دلوقتى ونقعد نختلف فيه وده يتنرفز وده يزعل وده يروح يقوم عبد الناصر: 

إن أدانا هذه الأعمال  :ول فى الآخر كلامنا اللى قلناهيق :النميرى هيكل راح له وقال له
انعزل اذا  وبعد كده أنا فى رأيى حسين برضه -كلام زى اللى فى البرقية  -وشجبناها 

 عربيا حيتأزم حيتعب جدا.
  

 ما بيقدر يتحمل حتى لو كانت كل أمريكا وراه.  عرفات:      

اذا  ،ما إحنا نبص أولا لازم نفكر سياسيا ونفكر عسكريا !ايه؟ آه.. يعنى بعدين حنعمل عبد الناصر: 
 ،قدرنا سياسيا ناخد فرصة نلم نفسنا عسكريا وننجى الناس ونوقف كذا الحقيقة بناخدها

 تكتيكيوم ، يوم ما تنظم نفسك تعمل  51 - 11 - 23أيام بعد  21وبعدين بعد 
ت والكلام ده بالطريقة دى اللى إنتو عاملينه إن الناس تقعد والمخيما تكتيكال .جديد

 ،جديد وحرب عصابات تكتيكبقيتوا هدف! تعملوا  ،وفيها مخازن أسلحة والكلام ده
لكن الحقيقة أنا التسعة أيام  ،تقدروا فى أى وقت تعملوا اللى إنتو عايزين تعملوه ضده

يعنى جه معمر قال  .بقيت أقول يعنى أنا عايز متنفس ..اللى فاتوا دول عايز متنفس
 :قلت له !ايه؟ وكتيبتين صاعقة ليبى حيعملوا !بنحارب وأنا ببعت كتيبتين صاعقة :ىل

إحنا عندنا هنا أربعة كتائب صاعقة أو ثلاثة كتائب ونص صاعقة ما بعتناهم اللى 
 .هم.

  
 عين جالوت.  عرفات:      

 
تين صاعقة العملية العملية مش كتيب ؛من غير ما حد ما يطلب منا إحنا قلنا بنبعتهم عبد الناصر: 

وبعدين  ،مدرعات قصد ناس معندهمش مدرعات ..مداد من أمريكاا يهفيه مدرعات وف
العملية طبعا  ..وده طبعا بيموت أعصابكوا !عملية الضرب على تجمعات سكان يهف

بتضعف الأعصاب زى أنا هنا قاعد حتجنن من أول يوم على بالذات الأطفال مش 
 هتتصل؟! ازاىولذلك لما جه الأتاسى وقال لى  !الأطفال مش لاقيين ياكلوا ين دوا..لاقي

وبعدين هو  ،٪ فرصة أنقذ الناس دول أحاول2لو عندى  ..حاول: أنا لازم أقلت له
 مؤتمر الملوك الحقيقة برضه له تأثير معنوى. 

ا والعراقيين موجودين ما دخلوا السوريين عسكري !ايه؟ بعد كده عسكريا حنعمل
 عسكريا!

  
 هم العراقيين الحقيقة لو كانوا تحركوا كان الموقف تغير كاملة. ..لا  عرفات:      

  
يتحركوا ليه على سيدنا ياسر عرفات!  ..كانوا تحركوا على سيدنا على :أنا قايل لك عبد الناصر: 

 )ضحك(
 

 )ضحك( أصوات:    

عايزه ده اضربوا ده وده يضرب  ..لا تستمعوا الى العراق :أنا قلت لك فى آخر مقابلة عبد الناصر:
 هم بعتوا للملك حسين!والآخر  ،فى ده وده يخلص فى ده وتخلص الدنيا كلها

  
 تأييد.  عرفات:      

  
 إنهم ضد سوريا بيحاربوا معاه. :وقالوا له ..لأ عبد الناصر: 

 
 أيوه. عرفات:      

 
 عالوا ننسق موقفنا ضد الملك حسين!ت :لهم وبعتوا لسوريا قالوا عبد الناصر:

  
 إنه أصدر الأوامر.. 40قصده يعنى من إحنا أما   عرفات:      

  
معايا ناس عايشين لغاية دلوقتى فلسطينيين موجودين فى الخليل والله بعتوا لى، كانوا  عبد الناصر: 

الاثنين ماتوا اللى هو الشيخ دامى أولاده معركة أ بيحاربوا معايا وفيه واحد والله معايا فى
حنا واقفين بعد ما دخلوا اليهود، وكان كل  خالد بتاع عمدة.. أدامى ولاده الاثنين ماتوا وا 

الخط ده لغاية المواصلة كله كان فيه  ..ديرابان -وبعدين خط تكرين  ،واحد معاه بندقية
 ناس بتقاتل.

بتضغط على الملك  برضه أمريكا :وأنا قلت لك ،وبعدين المعركة هذا الضرب
 حسين من مدة لتصفية الفدائيين، وأنا قلت له أكثر من مرة قلت له العملية.. 

 
 هو ظنها ناجحة.  عرفات:      

  
ولهذا حيجى  ،ألف فى الاجتماع الأخير 13لن يكون القتلى أقل من  :نا قلت لهأ ..لأ عبد الناصر: 

 واحد يقول لك عملية ثانية.. 
 

 المؤتمر الصحفى()صوت النميرى فى 
يل ولكن أراهن أنكم لن تستطيعوا تحص ،ساعة فقط ليدفنوا الجثث 40وقف القتال لمدة   النميرى:     

النار  اطلاقوعلى كل حال لازم نوافق على وقف  هذا لأن المسألة مدبرة ومخططة.
 وسأأمر بهذا وأضمن لكم تنفيذه الفورى التام شريطة..



  سرى للغاية 

12 
 

 ياسر عرفات والفدائيين الفلسطينيين( )استئناف حوار الرئيس مع  
 يه.اهل فكرتوا مع صادق على حاجة وتعملوا  عبد الناصر: 

  
حنا حول الناس نشوف  ،ما بستطيع أفكر دون أهلى  عرفات:       لابد أن أفكر مع قواتى يعنى وا 

وهادا لا يمكن أن يكون إما فى درعا أو فى جرش لأن فى جرش مسيطرين  .ايش باقى
أنا باقول بدون الجيش السورى ما فادونا دوليا  .مسيطرين إربدفى  ،سيطرة كاملة

علما لما دخل ثم خرج كسر معنويات ناس كثيرين  ،مافادونا ليش؟ لأن لو دخلوا وبقيوا
 س.يعنى كان من المهم أن يظل شئ يهون من النا

 
يعنى أنا كلمة كلونا دى كلمة مش  !دلوقتى كل واحد بيقول لى السوريين دخلوا كلونا عبد الناصر: 

اللى بيطلع  :وأنا قلت ..إن السوريين :مصرية برضه أنا اللى سامع من ناس بيقولوا
منقعدش نحارب كده ونبص  ،عملية لازم بيدخل الطيران يعنى لازم مجهز عمليته كلها

 !ضيعنا الدنيا نلاقى نفسنا
 

 صحيح.  عرفات:      
 
 سيادة الريس فعلا إحنا كنا هناك. :1فلسطينى 
 

 :قال !ايه؟ كسبتواايه  عملتواايه  على أى أساس حسبتوا ؟قلنا له.. سألته دخلتوا ليه عبد الناصر: 
 .سذاجة هو راجل. !والله دخلنا كده بالأساس عاطفى

  
أنا  ..لو عطونا إياهم فعلا تحت قيادتنا كنا تصرفنا فيهم تصرف ،دبابة اللى راحوا 51  عرفات:      

 ما بدخل فى معركة.
حتل فيها المنطقة اللى مفيهاش أأروح  ،فيها مناطق هى من الدولة !أروح أهاجم

 ت بس.باثم بوجه الى مدن أفرض سيطرة فيها بالدبا ،مغفر إلا حاجة بسيطة
 
 القاطع من المؤتمر يعنى عزله سياسيا.سيادة الرئيس الدليل   :1فلسطينى 
  

 هو بالنسبة لينا إحنا بالنسبة لليبيا قطع العلاقات.. عبد الناصر: 

 جماع معظم الدول العربية... يعنى كان فيه اليبيا مافيش ..لأ  :1فلسطينى 
  

 ،يعنى ما أنا مستعد أقطع العلاقات يعنى قطعنا العلاقات مع الملك حسين ..هو السؤال عبد الناصر: 
إحنا عندنا  .أنا بقى الثقة فى إن الواحد يستطيع إنه يصبر عليه فى هذه العملية انتهت

، كان بها أولا مكاتب هناك ويمكن اتهدت من الضرب ولكن تقدر تقدم لكوا خدمات
 !عدوا يدوروا على ياسرمكتب مخابرات قاقتحموا عندنا  امبارح

  
 فى المعسكر. ..فى المعسكر آه  : 5فلسطينى 
 

اللى فى الجنوب  اترادار عندنا  ..ات هناكرادار وبعدين إحنا عندنا  ،اقتحموه بالليل ..آه عبد الناصر: 
نذار عن الطيران اللى جاى من اسرائيل الى هنا، وبعدين والله أنا مستعد أسحب ابتدينا 

يعنى هو الكلام بالليل  ؛كان فيه يعنى الأفيد نعمله ولكن مش نرفزةاذا  ونعملات رادار ال
 ..معمر كان ..كان فيه نرفزة

 
 متأثر.  صوت:      

  
 !حتعلنوا الحرب حيقولوا لى أنا روح حارب !نعلن الحرب :وبيقول ،متأثر ومنفعل جدا عبد الناصر: 

تعلنوا الحرب ماهو قدامك اللى قاعد.. اليمن  ..أنا عارف كل اللى حيحصل أخيرا
ين لسه لغاية الآن متدربوش عندهم لوائالجنوبى واليمن الشمالى، ولبنان وليبيا يادوبك 

لما يروح اللواء  !ين طلعوا للاستعراض يعنى اتدربوا على الاستعراضئلواليعنى يادوبك ا
طب لما  ؛بعدين تونسوبعدين جنبى فيصل و  ،المدرع ده الأردنيين جيشهم متدرب

 :فأنا قلت ؟!نزالانزال طب مين حيعمل احتقول نعلن الحرب مين اللى حيحارب ونعمل 
بس أنا مقدرش أحرك من هنا قوات لأن تركيز اسرائيل  ،من عندى أنا معنديش مانع

نتكلم العملية بصراحة  :وقلت له .بيبقوا خلصوا العملية كلهاو  ،كله عايزين يضربونا هنا
تعالوا نفكر ندى مساعدة للفلسطينيين وبندى أسلحة  ؛نعمل منقولش آه نعمل ونسوى ولا  

وياخدوا فرصة ونحاول إن احنا نديهم فرصة بيعيدوا تنظيم نفسهم ثم  ،وبنعمل كذا
 نفكر.

دخلنا دبابات لازم اليهود حيتدخلوا ولازم الأمريكان اذا  ،وبعدين حرب تقليدية
يعنى حيروح فين إلا  ؟!وحسين فى هذا حيعتبر نفسه خلاص الى أين المفر ،حيتدخلوا

 إنه بيرتمى وبعدين بياخد صلح مع اليهود ويخلص العملية.
ولكن بنشوف هل قطع العلاقات  ،ولكن بالنسبة لينا وارد قطع العلاقات الحقيقة

 أفيد أو بنخلى السفارة أفيد؟
 !يقة برغم جواباته دى هو خدعنى التسع أيام دولالحق ،أنا بالنسبة للملك حسين
قدر أحصل على وقف أولكن أنا كان عندى أمل إن أنا  ،وأنا عارف إن ممكن أخدعه

لأنى عارف  ؛النار اطلاقوأنا جالى رسالة منك مع صادق حاول وقف  .النار اطلاق
 !تاكل ةالناس تحت الأنقاض والناس مش لاقي

العملية  ،سكندريةاوباقول بيان وبروح أقعد فى  اذاعةكان ممكن أنا بطلع محطة 
 الحقيقة ما هى كده الواحد قاعد حيتجنن للوضع اللى هو وضع الناس اللى لازالوا !سهلة

 !لغاية دلوقتى بدون مياه
  

 وتحت القذف.  عرفات:      
  

يعنى أنا عندى مؤتمر صحفى  ،وبعدين العملية لما نتنرفز ونقول قطع علاقات وكذا عبد الناصر: 
 بيرعب الملك حسين لأن النهارده كل الدنيا بتسمع النميرى غير الأتاسى.

  
 طبعا.  عرفات:      

 
 يعنى الأتاسى معروف موقف حزب البعث كذا وكذا. ؟ليه عبد الناصر: 

  
 النميرى بيتكلم باسم الجماهير.  : 5فلسطينى 
 

 طب بعد ما نقطع العلاقات؟ ،طرف حتى فى أى خلاف مع الأردن النميرى ماهواش ..لأ عبد الناصر: 
  
مكانيات المقاومة نفسها الثورة تكمل المعركة تكمل، بس قطع العلاقات تهزه قطعت ا  : 5فلسطينى 

 نفسيا ومعنويا وعلى أساس إن تدخل عسكرى..

 !لا.. لأ ده كلام عبد الناصر: 
  
 مكانياتها.اوممكن يتصور إنه الجيوش العربية داخلة على الأردن وواضعة   : 5فلسطينى 
  

 !ده هو فرعون مرحش ؟هل السعودية حتقطع العلاقات عبد الناصر: 
  
 ..عمرحش بس بيقولوا بيمشى مع الإجما  : 5فلسطينى 
  

 الملك فيصل؟ عبد الناصر: 
 !الوا إنهم سحبوا سفيرهمتونس ق إننى مستعد، امبارحطيب.. أنا قلت فى الجلسة   
 
 سيادة الرئيس إحنا بس بندرس الموضوع معاك.  : 5فلسطينى 
  

 ..إحنا عايزين الحقيقة نعمل ضغط عليه بكل عبد الناصر: 
 
استمر العدوان بتاعه وسيلة ضغط قطع العلاقات ناحية معنوية اذا  ..كوسيلة ضغط  : 5فلسطينى 

 ..للمقاومة من دول عربية نستطيعمكانيات ، وبعدين مع بعض الانفسية
 

 ؟أنا بفكر برضه دلوقتى هو طالب المراقبين إحنا نبعتهم ولا منبعتهمش عبد الناصر: 
 

 أنا باقول نبعتهم.  عرفات:      
  

 ؟!ازاىقطعنا العلاقات نبعتهم اذا  طب عبد الناصر: 
 
 قطعنا العلاقات منبعتهش.اذا  طبعا ..لأ  : 5فلسطينى 
 

وباين برضه إن  ،هادية وعايز مراقبين إربديعنى هو دلوقتى الرسالتين مصمم وبيقول  ر: عبد الناص
دى يادوبك  ،البرقية عملت تأثير ولو إن البرقية اتسمعت الصبح ملحقناش نذيعها بالليل

بيقول قاعد  امبارح ..فباين وبيقول حيغير حكومة ،خلصنا إحنا من هنا ثلاثة ونص
 سنة فى الحكومة!

هو  .يهايعنى أنا برضه رأيى إن احنا نشوف رد فعل مؤتمر النميرى من عمان 
 .الى موعد آخر بعد ما يخلص النميرى 21إحنا دلوقتى أجلنا الاجتماع اللى كان الساعة 

اللى حيحصل فى ايه  هو الحقيقة الأصول برضه نأجل الاجتماع الى بالليل نشوف
يبقى الحقيقة حققنا  فعلا النار اطلاقفرض هو قال وقف اليه؟ لأن  ،عمان ورد الفعل

  !النار معناه موت ألفين ثلاثة اطلاقماهو  ؛الهدف
 
 إحنا عايزين يومين ثلاثة حتى نقدر الجرحى..  : 5فلسطينى 
 

النار بس بأى  اطلاقهو الحقيقة أنا هدفى من الأول من أيام ما بعت صادق وقف  عبد الناصر: 
 فى الحرب .دعى الأمراذا  تفق على شروط أخرى ثم بعد هذا ننقضهاحتى لو ن ؛وسيلة

ده زى ما اتفقنا إحنا مع على أساس منحطش صواريخ ثم ملينا الدنيا  ،ممكن هذا الكلام
مكناش نعمل كده نطلع إحنا بقالنا سنة مش عارفين نحط ولا قاعدة.. اذا  لأن !صواريخ

 دلوقتى اتبنت وركبت. ،كل ما نبنى بالليل اسرائيل يضربوها !سنة
 جراءات أكثر،اأيام متنفس أسبوع على أساس إن هو يخاف من  21ذا قدرنا ناخد ا

ممكن ده يتكلم ويقول نحارب  ..فى رأيى غير واردةالنظامية أما عملية الحرب 
إن أنا  :غير واردة لأن على طول حتى الاتحاد السوفيتى فى هذا بيقول لك ..ونبعت

 نكوا حتدوا سبب لأمريكا لتتدخلإكل اللى حتعملوه  !أمريكا تدخلتذا ا مقدرش أعمل حاجة
وبعدين حرب نظامية ما تنفع فى هذه  .وتقضى على كل الحركة الوطنية فى المنطقة

 يعنى إحنا بنجهز حرب نظامية ضد اسرائيل. ،العملية
 عملية تسليح وحرب عصابات والكلام ده كله..

 
 وجديد.يمكن من أول  عرفات:      

 
وصلاح الدين حصل معاه هذا  ،مرات 21وماوتسى تونج حصل معاه هذا الموضوع  عبد الناصر:

والحرب يعنى  كذا مرة بس هو انتصر فى الآخر. الموضوع واتفق مع ريتشارد وانضرب
قدرنا ننقذ اذا  طبعا بنزعل وبنتأثر على الناس اللى ماتت لكن ،مهياش على طول كده

لكن  ،وأنا كنت الحقيقة معتبر إن أنا حقدر يعنى .ب علينا أن ننقذنقاذه يجاما يمكن 
قعد يعيط، وقال له: أنا ما بعت شئ  -أنا بعت فايق راح شافه  -هنا  داوودلما جه ال

  !ومستعد وأنا فلسطينى ولا ليس لى فى الأمر شئ

م يعنى هو عندنا العمل السياسى لاز  ،بتهزه برضه داوودوبعدين برضه استقالة ال
يعنى أنا لما بقابل حد بيشتمنى  ..الشتيمة لأ ؟نستغله الى أقصى حد لأن ما هو البديل

قعد لما أنا أايه  ! طب يعنىأبقى عايز أعمل فيه حاجة يعنى فى الأوضاع الطبيعية
لشتيمة الحقيقة ما هى حل ا !شتم فيك من الصبح بالليل تبقى عايز تمسك فى رقبتىأ

 احنا نهدى الأمور ونكسب بعض الوقت.أردنا إن اذا  للموضوع
ودلوقتى  ،يعنى ندينه باسم المؤتمر condemnationأما النهارده إحنا نعمل له 

وعشان نوفر إن احنا  ،هو الآخر النميرى حيقول إن المؤتمر أدان كل هذه الأعمال
 كنا حنعمل بيان حنختلف.اذا  نندخل نختلف على بيان لأ

 م ده ممكن نبعته لكم يعنى.أما بالنسبة للسلاح والكلا
  

 والحقيقة يعنى إحنا زى ما تفضلت الخسائر بالسلاح ممكن تعويضها، إحنا المهم عندنا  عرفات:      
 نكسب نصف الجولة. ظللنا نحتفظ بمواقعنا الحالية فى عماناذا 

  
 ؟هو قال اخرجوا إنتو ويخرج الجيشاذا  طب عبد الناصر: 

 
لأن أنا متوقع إنه أول شئ مسألة اتفاقية عقدت مع أسرى لا علاقة  ؟ليش ،لن نخرج  عرفات:      

ولكن هو عنده جيش شعبى أعلن  ،الفدائيين بيخرجهم من عمان أمام الجيش .لنا بها
هؤلاء الناس لا بيشيل سلاحه وأنا مستعد  .عنه أثناء ما كان عندى مليشيا فى المقابل

ما فى قاعدة ما فى شئ ولكن كل  ..إن أى واحد فيهم يشيل سلاح تظاهرا فى الشارع
 واحد سعى فى..

  
 كان عايزكوا تروحوا ويعمل معاكوا اتفاقية تبين كده.اذا  طب عبد الناصر: 

  
 هو طالب.  صوت:      

  
 

 اتفاقية جديدة. عبد الناصر: 

 ..ويبدو إن فيه اتفاق لأن بيكون قادة المقاومة ،اتفاقية جديدة  عرفات:      
  

 ..يعنى ما فى مانع إن الأخ النميرى بيمضى حد شاهد إنه ،عايز يعمل اتفاقية جديدة عبد الناصر: 
 
 طرف ثالث.  : 5فلسطينى 
 

 راح وفد من المقاومة وراح المراقبيناذا  حكاية الوزارة ..وبعدين حكاية الوزارة سيادة الريس : 4فلسطينى
 ونحن نعلم أنه لا يستطيع أن يفعل شئ. ،ورئيس الوزارة اللى جاى هو مش موضع ثقة

  
 آه. عبد الناصر: 

 
 يبقى برضه رجعنا للحلقة المفرغة اللى كنا فيها. :4فلسطينى

  
 .هو وصفى التل. عبد الناصر: 

 
 قان.وصفى التل لو جاب يعنى أحمد طو  :4فلسطينى

  
 وصفى هو اللى بيشتغل وزيد. عبد الناصر: 

 
زى ما قال يعنى واحد زى سليمان النابلسى له شوية شخصية يضطر يعنى يناقشوا  :4فلسطينى

 الأمور.
  
على طول يبقى  ،عادة الحكومة بتاعة عبد المنعم الرفاعىاسيادة الرئيس لو استطعنا   فلسطينى:  

 فيه شوية ثقة.
 

وده من الكلام  -حكومة وطنية ستوحد الشعب  :اتكلم معاه النميرى وقال له امبارحوالله  عبد الناصر: 
 قال لى النميرى. ..والله ده شئ من اختصاصى يعنى كسفه ورد عليه رد :قال –اللى قيل 

 وجد إنه مش صح.اذا  هو لن يتراجع فى هذه الظروف إلا ..سيادة الريس فيه طلب  عرفات:      
 

 !ساعتين أو ثلاث ساعات أو أربع ساعات دلوقتى تاسع يوم النهارده :آه.. هو قالوا له عبد الناصر: 
  

من العجيب جدا إن احنا  ،إحنا عندنا ضابط أسير هو عراقى .النهارده عاشر يوم ..لأ  عرفات:      
 من الأسرى لغاية دلوقتى لم نأسر واحد أردنى.

  
 ؟اىاز غريبة عرفت  عبد الناصر: 

 
 من عرب العراق.  عرفات:      

 
 آه. عبد الناصر: 

 
 .غريبة جدا إن نسبة كبيرة جدا من سواقين الدروع لا علاقة لهم حتى بقضايا الأمن  عرفات:      

هادا شئ جديد اكتشفناه بالتحقيق معاه، قال: والله إنه جت له الأوامر إنه يتجه الى 
والسيد اللى يخطب  ،العاصمةمحافظة  أماميدخلها من جبل الحسين والتجمع  ،عمان

علان حكم او  .علان حكم الجيشافينا المشير ويعلن احتلال عمان من قبل الجيش و 
 المفروض إن الساعة واحدة ونصف :قال ؟الجيش أد ايش المفروض تقع فى هذه العملية

 نتجمع فى أمام مبنى العاصمة.
  

 .ده قبل.  عبد الناصر:
 

 أول يوم.  عرفات:      
 

 آه. عبد الناصر:
 

وأول يوم فعلا إحنا فوجئنا ما  ،إحنا أول يوم هيك وقعنا فيهم خسائر فادحة من أول عرفات:      
 !أنا فى الحقيقة ماكنتش متوقع ،بصينا إلا الدبابات حوالينا

 طب أنا قايل لكم مافيش تعايش بينكم. عبد الناصر: 
  

 أيوه بس مافيش تعايش إنه ينزل الدبابات كلها هادى!  عرفات:      
  

 !ايه؟ قاتل يامقتول حيعملده داخل يا عبد الناصر: 
  
 نزل مشاة!  : 5فلسطينى 
 

 .معنى هذا أن لا تعايش ؟العمادةايه  يعنى حتى من جريدة فتح بتقولوا عبد الناصر: 
  

 قاتل ببسالة.المهم الحقيقة الحرس   عرفات:      
 
 ايه؟ كوا خسائر أدمن عند عبد الناصر:  
  

 شهيد. 2111تأمل هو جارى البحث أنا أ  عرفات:      
  

ده بدران جابوه ايه  واسمه ،فيه عندنا مصريين متصابين ثلاث رجالة واخدين رصاص عبد الناصر: 
ا بدران قالوا ما كان عندنا عبدالرزاق يحيى فى المكتب. لما جابو و مكتب العندنا فى 

 طلع أحسن يلاقوك هنا ييذبحوك! )ضحك( : إحيجيبوه فقالوا لعبد الرزاق يحيى
يعنى هو برضه لما الكلام ده بيطلع من النميرى غير الأتاسى، هم بعتوا لنا 

ن طريق مكتب المخابرات بعتوا ع ،الصبح على تغيير الحكومة ولذلك اتأجل المؤتمر
 بلغتش النميرى.بس أنا ما

  
 سيادة الريس.عرف يا  : 5فلسطينى 
  

 النميرى؟ عبد الناصر: 
  
 دامه.حنا كنا قاعدين مع اللجنة وذكرت أآه.. إ  فلسطينى:  

 مين؟ عبد الناصر: 
 

 مذكرش إن فيه طلب فيه.. ..لكن والله لأ ..لأ ذكرت لأ  عرفات:      
  
 فيه اهتمام بتشكيل وزارة أردنية.  : 5فلسطينى 
 

 اهتمام. عرفات:      
  
 دام النميرى قبل ما يروح المؤتمر الصحفى.ده اتقال أ  فلسطينى:  
  

 هادا يعنى الصورة اللى موجودة عندنا. :قلنا له  عرفات:      
 

 لازم صادق قال. عبد الناصر: 
 
 بل..اللجنة إحنا دخلنا عليهم ق - سيادة الرئيس -ما كل اللى كانوا موجودين   : 5فلسطينى 
 

لأن أنا اللى جاى لى رسالة بلغوها لمكتبنا هناك طالبين تأجيل  ؛أنا ما رضيت أبلغه عبد الناصر: 
 :برضه أنا اعتبرت إنها خدعة! السودانيين بيقولوا ،المؤتمر وحيشكلوا وزارة الحقيقة

 )ضحك( !الاستقلال الاستغلال
 

 )ضحك( أصوات:    
  

 )صوت النميرى فى المؤتمر الصحفى(
وطلبوا وقف  ،دارة العمليات العسكريةا.. زهير مطر مدير الأمن الذين تحدثوا الى   النميرى:     

ولم يستطيعوا دخول السفارة إلا  ،النار فورا لأنهم قد شاهدوا بنفسهم ما يجرى طلاقلا
ومن الأشياء المستغربة أن القذف علينا  .بعد ما غيروا سياراتهم وركبوا سيارة مصفحة

 بسرعة خيالية بعد اتصالهم مع مدير العمليات. قد وقف
  
 
 



  سرى للغاية 

22 
 

 )استئناف حوار الرئيس مع ياسر عرفات والفدائيين الفلسطينيين( 
كان بودى اذا  بس طوقان ،هم راحوا الصبح طالبين تأجيل المؤتمر وحيعملوا حكومة عبد الناصر:  

 ؟مش هو رئيس ديوان دلوقتى ..يقعد رئيس ديوان فى هذه العملية
  

 هو صحيح.  صوت:      
  

 فلسطينى. داوودمحمد   صوت:      
 

 !مبيعملوش حاجة إنه بس فى الصورة  صوت:      
 

 ده داير يعيط! داوودده  عبد الناصر: 
  

 صح.  صوت:      
 

 .مسكين الراجل والله أنا. عبد الناصر: 
  

الفدائى البطل الشريف مدح فيها  ..واستغربت ،هو كان فعلا استقالته أذاعوها فى عمان  عرفات:      
 كثير.

  
 مين؟ عبد الناصر: 

 
 !والغريب إنه أذاعوها فى عمان ،فى استقالته مدح حركة المقاومة فى خطابه  عرفات:      

  
عطاء فرصة للراجل ابرضه  :إحنا قلنا ،أصل هم تصوروا إن احنا حنذيعها من هنا عبد الناصر: 

 نحاول عشان مهمة النميرى.
  

 صحيح.  عرفات:      

أذاعها  ؛بنذيع حتت صغيرة منها ..لأ :أصل العملية اتعملت بعد النميرى ما سافر، قلنا عبد الناصر: 
حنا أذعناها بعد كده نقلا عن عمان هو قاعد فى الفندق دلوقتى مع  .هو من عمان وا 

 القذافى.
 
 هو الرسالة تهمه طبعا.  فلسطينى:  
 

يعنى دول كلهم والله لازم يعنى  ..لكن يظهر فيهم عايزين الذبح ،ناس غلابه دول ..آه عبد الناصر: 
 !تذبحوهم

  
قال  ،ياأخى معنا نساء وأطفال :نقول له ،ايش إحنا ما فاتحين عليهم :أنا يعنى نقول له عرفات:      

 ضرب.. خلى زميلك يضرب بدالك.: إله
  

 العسكرى؟ عبد الناصر: 
 

 فى الدبابة.العسكرى   عرفات:      
  

 ده فى اللاسلكى؟ عبد الناصر: 
  

حنا بندخل عليهم، ففيه ناس  ،فى اللاسلكى  عرفات:       إحنا فاتحين عليهم وهم فاتحين عليهم وا 
 ضرب!إضرب يقول له أمامى يقول له إكثيرين نتأمل فيه بالضرب يقول له 

  
الأول  هل اللى أنا بعتها - يعنى البرقية حنشرها ،عملية لن تنتهى حتى لو كسبوا عبد الناصر: 

 .لن تسطيع أن تدير حكمك على الأشلاء واللى بيدوك نصايح. -منشرتهاش 
  
البرقية الأولى  ،والله سيادة الرئيس نشرها ممكن هزته لأن برقية الصبح أثرت فيه كثير  :1فلسطينى 

 ما نشرت.

 قطعا ده من الأمريكان، ومستعدو وأنا عارف برضه مستند على الأمريكان وعلى اسرائيل  عبد الناصر: 
عهاش وأنا حصدر ييذالكن وهو صادق عنده طالبه م .ينزل ومستعد يعمل أى حاجة

 النار لكن يظهر كله كان.. اطلاقالنار وأصدر أمر فورى بوقف  اطلاقأمر فورى بوقف 
 

لقد  .ولكنه حتى هذا انتهى ،ير آخر إنه صحيح هو كل شئ بأمرهأنا فيه عندى تقد  عرفات:      
 الأردن قوة اسمها قوة رئاسة الأركان. فىنشأت فى هذه العملية 

  
 آه. عبد الناصر: 

  
 وهو من أعوانه طبعا. ،اللى هى أنا متأكد إن واحد منهم سيذبحه  عرفات:      

 
 سيذبحهم؟ عبد الناصر: 

 
 هو لأنه هادولا الناس يعنى..سيذبحه   عرفات:      

 
يعنى العملية لازم  ؛أنا لو مطرحكوا لازم يبقى هدفى إن أنا الجماعة دول كلهم أصفيهم عبد الناصر: 

والله يعنى بحيث يأخذوا دروس بعد  ،يبقى فيه عملية اغتيالات وعمليات بهذا الشكل
 كده ما حد يكرر هذه العملية.

  
 الصحفى()صوت النميرى فى المؤتمر 

خرج بنتائج أن هذه العملية سوف  ،.. تقدير الموقف الذى وضعته السلطة الأردنية  النميرى:     
ولكن الوصول الى هذه النتائج خطأ لأن  ،ينتهى منها فى ظرف على الأكثر ثلاثة أيام

 الآن مرت ثمان أيام..
 

 )ياسر عرفات أثناء حواره مع الرئيس جمال عبد الناصر مقاطعا( 
 .21 عرفات:      

 )صوت النميرى فى المؤتمر الصحفى(
 ولم تستطع القوات الأردنية السيطرة على عمان لمدة ثلاثة أشهر أخرى.  النميرى:     

أخيرا أكرر شكرى البالغ وتقديرى العظيم للسادة أعضاء الوفد الذين تقدموا لهذه 
الأدغم، والشيخ سعد العبد الله،  المهمة الشاقة وهم: السادة.. حسين الشافعى والباهى

السادة المراقبين  ةوبقي ،والدكتور رشاد فرعون والفريق محمد صادق وفاروق أبو عيسى
من أعضاء الوفود الذين عملوا بجهد متواصل وفى ظروف شاقة وسط مخاطر جمة 

 فلهم تقديرى وشكرى. ..عرضت حياتنا جميعا للخطر فى عدة مرات
الشكر الجزيل لأسرة سفارة الجمهورية العربية المتحدة توجه بأوكذلك لابد أن 

وقدموا لنا كل المساعدات التى مكنتنا من أداء  ،التى قامت بالترحيب بنا فى سفارتهم
وقد وضعوا إمكانياتهم تحت يدنا وتحت تصرفنا الشئ الذى ساعدنا لإنفاذ  ،مهمتنا

 مهمتنا على أكمل وجه.
لى كل الذين يعملون بالصحافة الجزيل اوأخيرا.. يجب أيضا أن أوجه شكرى 

وتتبعكم وأخبار هذه اللجنة الكبرى التى لم  ،علام الذين حضروا الى هذا المؤتمروالا
 أرى فى حياتى مثيلا لها.. 

  
 )استئناف حوار الرئيس مع ياسر عرفات والفدائيين الفلسطينيين(

قواتنا فى  ،كتايب 4يعنى جيش حوالى فيه عندنا قوات ضخمة فى الشمال قوات خليط   عرفات:      
حنا عندنا مسيطرين على معسكرات جرش  21الشمال قوات ضخمة حوالى  كتايب، وا 

أو العلم اللى قاموا ومعانا اللواء المتمرد  ،ومنطقة عزوز مسيطرين عليها سيطرة كاملة
مجموع كتيبتين  ،بقيته معانا فيه عندنا كتيبتين ،ضرب بعضه ؛اللواءات عليه أو بقية

هذه القوات جيدة الحقيقة العملية عملية  .لينا مع قادتهمااللى انضموا  57و 52بتاع 
وجودى هناك الحقيقة وسريع جدا بيحقق  ،ثبات فقط، وصل هذه القوات بعضها ببعض

 ،وأعضاء اللجنة التنفيذية العسكريين مش موجودين .هذا الوصل لأنه هادى الأمور
كان المفروض يلحق  ،شفته قاعد فى البنايةإنت  حقيقة قاعد زى ماالرزاق فى ال عبد

 بى فى المناطق اللى هو قال عليها حسين إنها مناطق معاقل حتى يقابل..
 

 نت برضه تعمل مؤتمر صحفى.إ عبد الناصر: 

 مشى.أعمل الحقيقة مؤتمر صحفى قبل ما أأنا بدى  ..آه  عرفات:      
  

نت ا  علاميا لما النميرى يعمل مؤتمره النهارده و ادلوقتى فى الحقيقة إنت  يعنىآه..  عبد الناصر: 
وأنا اعترضت الحقيقة على مرواحك مع  !تعمل مؤتمر النهارده حتبوظوا على بعض

يقول كلام أنا قلت للنميرى يقوله  -طرف  -النميرى لأن يبان إن النميرى واقف 
 مر وتسافر.ثم بعد هذا ممكن الصبح تعمل المؤت ،لوحده

 
 فى الحقيقة تبقى بالليل متأخر.   عرفات:      

 
 .ياسر ممكن تعمل الساعة.خلاص يا عبد الناصر: 

  
 مساءا.  عرفات:      

 
 .4 -5 عبد الناصر: 

  
وأنا التسع أيام اللى كنت  ،ذا ما إحنا نستهدف عمان لتغير الموقف معنا تغير كاملا  عرفات:      

وأنا غير  هليوكبترلو عندنا طائرة  ،فيهم عمال أطلب نجدة من جرش مش قادر ينسونه
 متوقعها.

حنا مجهزين لها من جرش الى عمان تخلص فى ساعة الطائرة أقل من نصف  وا 
تنزل بس شحنة فى عمان لأن الحقيقة هذه العملية  بترهليوكساعة ثلث ساعة بالطائرة 

 ع معنويات الناس وتخليهم يقاتلوا كمان ثلاث أشهر.ترف
 

 يعنى حتسافر النهارده؟ عبد الناصر: 
  

 آه.. بدى أطلب من..  عرفات:      
 

 من عندنا الحقيقة. عبد الناصر: 

هنا مركز إنه والله فيه ناس تعرف إن  يهفيعنى  .ونطلعها باسم جيش تحرير فلسطينى  عرفات:      
والسوريين لو عملوا بس بعقل شوية كان  ،طيارتين ثلاثة أربع دباباتفيه على الأقل 

 ممكن باسم الجيش الفلسطينى يحققوا أشياء كثيرة.
  

 إحنا مشكلتنا لو انضربت. ،أفكر فى الموضوع عبد الناصر: 
 

 خلاص.  عرفات:      
 

 ؟إنتو معندكوش أصلا ..حيعرفوا إنها من عندنا عبد الناصر: 
  

 معندناش. ..لأ  عرفات:      
 

 مشكلة التدخل الشرقيين بالنسبة لينا تعمل لى مشكلة على طول. عبد الناصر: 
  

 مضبوط.  عرفات:      
  

لكن  ،السوريين ..هم فيه خناقة كبيرة بينهم وبينك ،لأنه التدخل بيضيع المنطقة كلها عبد الناصر: 
 عندك طيارين بالنسبة..

  
 طيارين.   :2فلسطينى 
 

حتخلق مشكلة كبيرة جدا  هليوكوبترومشكلة أى تدخل عسكرى من ناحيتنا ولو بطيارة  عبد الناصر: 
هم الروس  ؛حصل الأمريكان حيكسبوااذا  :الروس خايفين الحقيقة بيقولوا .مع الروس

قدروا يتدخلوا والأمريكان حينزلوا هيقضوا على كل حركة تحرر وطنى فى يمش ح
حنا قلنا لهم .مدة طويلةالمنطقة الى  إن احنا فى هذا الحقيقة لا نستطيع إن احنا  :وا 

 .هى عملية بنسعى أولا الى الحل والتوفيق ..نتدخل لأن احنا شايفين العملية
لأن السوريين  ؛معلوماتنا النهارده إن فيه مشكلة كبيرة بين الروس وبين السوريين

ثم عرفوا بعد كده من حافظ الأسد إنهم  ،ماتدخلناش ومعملناش ..لا :خدعوهم قالوا لهم
 دخل! تدخلش والتانى قال إنه تيعنى الأتاسى قال إنه م !تدخلوا

 عملأالأمريكان عملوا حاجة طب أنا اذا  ذاً طيب دلوقتى حطونا فى مأزق لأنا
 هى دى الحقيقة مشكلة التدخل العسكرى. !ايه؟

بيقول أعمل وأسوى وكذا العملية سهلة قوى إن الواحد لو معندوش التزامات 
 . هليوكبترمعمر معندوش التزامات وعنده  ..فيه معندوش التزامات ؛وكذا

  
 باقول له. ،ولو طب يقين  عرفات:      

 
 ..وبعدين مهواش الحقيقة واقع فى ،بترهليوكعنده  ..لا عبد الناصر: 

  
 فى المشكلة دى.  عرفات:      

  
 ..كاناذا  وهو ..آه عبد الناصر: 

  
 قطع علاقاته.  :1فلسطينى 
 

يعنى إحنا  ،قاطع علاقاته وماعندوش مشاكل مع الروس ولا داخل فى حرب مع اليهود عبد الناصر: 
إحنا جاى لنا معدات  !الحقيقة ظروفنا معقدة تعقيدة لو وقعنا مع الروس مشكلة

electronic الموقف  لكم الحقيقة يعنى أنا باقول ..والكلام ده كله ممكن يعطلوا
 بصراحة.

  
 معمر يافندم.  عرفات:      

  
أنا باقول له  هليوكبتر 1يدى الــ  ؛ئة دبابةاأنا حودى الم :معمر بيعلن الحرب وبيقول عبد الناصر: 

 نت بتقول له يديك.ا  و 
 

 آه. عرفات:      
 

 وبعدين هو معندوش المشاكل اللى تخليه يخسر! )ضحك( ،وهو متحمس عبد الناصر:

 . راح نشوف يافندم..صحيح  عرفات:      
 
 نشوفه ما دام أبو عمار جايين المؤتمر. :1فلسطينى 
  

 آه. عبد الناصر: 
 
 يعنى نتكلم تحديدا.الرئيس بس برضه سيادة   :1فلسطينى 
 

وبعدين أنا مش عايزه يقعد  ،. يعنى بيقول: لا حيحضر اجتماعات ولا حيعمل كذا.آه عبد الناصر: 
 يشتم الملك فيصل الحقيقة.

  
 أيوه.  :1فلسطينى 
  

 وبرضه ،يعنى الراجل ده أنا بعت له حسين الشافعى وجاى عشان بعت له حسين الشافعى عبد الناصر: 
 وجود الملك فيصل يخوف حسين.

  
 على إن هو صديق فيصل. : 1فلسطنى

  
ل ق  امبارحق معاه وأول ل  ع   امبارحف هو جاى عشان بعت له، عبد الناصر:   ، وأنا اضطريتمعاه معمرع 

شد مع معمر! )ضحك( لأن الحقيقة يعنى إحنا مضيفينه مافيش داعى نهينه بدل ما أ
يعنى  ،إنتو عارفين الملك فيصل .تقعد تتكلم، وبعدين عايزينه يمشى معانا فى قراراتنا

وممكن يعصلج لكن يمشى لكن بيقول  ،الواحد يكلمه كلمة كويسة بيخليه يمشى معاه
أو  :كده امبارحمجرمين أو مشتركين! )ضحك( بيقول تبقوا توافقوا على هذا يايا :بقى

 ما ينفع الكلام ده فى العمل السياسى أبدا. !مشتركين
  

 نشوف من جبل عمان بتخليها توصل، إحنا مرتبين على كل شئ. ..صح  عرفات:      
  

 ..يعنى هل ممكناذا  النزول بالليل صعبة جدا إلامكانية ا عبد الناصر: 

 هى تبقى عبارة عن شبك ينزله ويرميه مش ضرورى ينزل.  عرفات:      
  

 آه. عبد الناصر: 
 

 وبعدين الحقيقة لما نتنرفز بنغلط. عبد الناصر: 
 

 صحيح.  عرفات:      
 

 برضه كل واحد أما يتنرفز بيغلط فى قرارته. عبد الناصر: 
  

 )صوت النميرى فى المؤتمر الصحفى( 
 إن الحكومة الوطنية التى أعلن عنها السيد حسين.. النميرى:     

 
 )استئناف حوار الرئيس مع ياسر عرفات والفدائيين الفلسطينيين(

 !لط هو قال السيد حسين بدل من الملك حسينالظاهر غ    :1فلسطينى 
 

 آه. عبد الناصر: 
 
 فى.الصح ..لا  : 5فلسطينى 
 

 !الصحفى لازم اسمه حسين عبد الناصر:
  

 )صوت النميرى فى المؤتمر الصحفى(
 فإن كان حسين استطاع أن يشكل حكومة..  النميرى:     

 
 )استئناف حوار الرئيس مع ياسر عرفات والفدائيين الفلسطينيين(

 )ضحك( !لازم السيد حسين ده يظهر الملك حسين عبد الناصر: 
 

 )ضحك( أصوات:    

 .من ناحية حسين الحرب.  : 5فلسطينى 
  

 . والله راجل جدع النميرى ده جدع جدا على فكرة..وهو راجع بالليل حيفرقع النميرى عبد الناصر: 
 
 هو طيب.  :1فلسطينى 
 

 فى وسط الضرب طلع وراح خابط راسة فى المصفحة كده. امبارحوطيب يعنى   عرفات:      
  

 ومعندوش عقد. وبسيط عبد الناصر: 
  
 متواضع.  :1فلسطينى 
  

 جدا.  عبد الناصر: 
 

حنا جوه المستشفى :قالوا لنا  عرفات:       حرس المستشفى أوقع فيها خمسة  ،المستشفى بتتهاجم وا 
يعنى الواحد بيستغرب كيف يستطيع الواحد  ،مدرعات صلاح الدين 5ماتوا و 1خسائر 
 يعنى..

 
 بتاعته.المستشفى  عبد الناصر:

 
المستشفيات الأخرى  ةأما بقي ،المستشفى للجرحى هو اللى فيه جرحى وجرحى الشعب عرفات:      

ده هو المستشفى الوحيد اللى بين الوحدات والأشرفية اللى موجود  .هم اللى قاعدين فيها
 ..فأربع مستشفيات يعنى ،فيه مستشفى الشعب

  
 ..نكإ امبارحالحقيقة لازم الملك حسين اتقهر  عبد الناصر: 

  
 طبعا.  عرفات:      

  
 !زى هو ما خدعهم هم خدعوه عبد الناصر: 

جايبين  ،counter attackفيجوا على المستشفى تانى مرة فرجعوا تانى مرة وعملوا   عرفات:      
بغزارة مش فتراجع وبدأ يرمى  ؛دامهمأمصفحات ومدرعات وجايبين نسوان وأطفال 

يجو أخدوا  ،قادرين يرموا بدأ يتراجع الحرس احتل المستشفى بعد ما قذفها فعلا لمدة وا 
وأخدوا الظاهر مين فيهم من الجرحى ممكن يكون فدائى  ،الأطباء وأخدوا الممرضات

اتصلوا بالتليفون شتموا الشيخ سعد شتموا  ،عملية مش هى فعلا خدرونا !أخدوه معاهم
فما مضى خمس دقائق من بعد المكالمة  ؛مازن بهدلوه بهدلة كبيرةاتبهدل و الفريق 

لا الموقف حول السفارة اشتعل.  هادى وا 
 

 آه.. مازن ده اللى نائب رئيس وزراء. عبد الناصر: 
 

 نائب رئيس وزراء الأردن.  عرفات:      
 

 ده اللى بيقولوا عليه التخين ده. عبد الناصر: 
 

 محمد خليل هادا راجل طيب. .لأ.. الرفيع.  عرفات:      
  

 خليل؟ عبد الناصر: 
 

أكثر من حوالى ثلاثة أرباع ساعة  ،آه.. يعنى وكأنه ردوا عليهم رد التليفون بالرصاص  عرفات:      
 ولم ينقطع الرصاص.

 طب يافندم إحنا نشوف القذافى ولا لما تشوفه حضرتك؟ 
  

يفون[ الرئيس القذافى فين؟ ]الرئيس يتحدث بالتلأنا مش عارف فين القذافى هل جه؟  عبد الناصر: 
 لى. ول ؟ آه.. طيب شوفه وقمامشى

 ..جى علشان بس ألمه فىيأنا حبعت أنا حقول له ي ..أنا مش عارف القذافى
  

 فى الاجتماع.  عرفات:      
 

 فى الاجتماع لأن هو غالبا مش حيجى. عبد الناصر: 

 )صوت النميرى فى المؤتمر الصحفى(
 لا علم لى بوصولك حتى الآن.  النميرى:     
 

 )استئناف حوار الرئيس مع ياسر عرفات والفدائيين الفلسطينيين(
 أيوه آه طيب.]ردا على التليفون[  عبد الناصر: 

  
 )صوت النميرى فى المؤتمر الصحفى(

 ماهى نتائج التدخل السورى؟ صحفى:
 

السورى الذى قيل إنه حصل وما هو موقف حكومة الأردن أنا لم أبحث نتائج التدخل   النميرى:     
 النار بين الحكومة الأردنية والفدائيين. اطلاقإننى كنت أقوم فقط بمهمة وقف  ؛منه

  
 )استئناف حوار الرئيس مع ياسر عرفات والفدائيين الفلسطينيين(

 !أصل الصحفيين الأجانب دول ملاعين عبد الناصر: 
  
 آه.   فلسطينى:  
 

 )صوت جرس التليفون( 
)ضحك( ما  ايه؟ ؟ دكتورتعبانايه  إنتوالله أنا تمام  ،زى الصحةاألو صباح الخير  عبد الناصر: 

طالب كده إنت  عشان يكشف على كل الرؤساء، مش consoltoإحنا لازم نجيب 
طب جت الدكتورة  ..آهايه  !نت ماجيتشا  موجود و  consoltoطب الــ  ؟!امبارح
متى؟ لا.. لأ.. شكلى كده بيبقى مش احتيجى إنت  والله أنا نسيت أقول طب ..بتاعت
وباعت برقيات يطلب  ،هو الملك حسين مقهور من حكاية المؤتمر الصحفى والله !تمام

نه حيغير الحكومة وحيعمل  حنا رأينا إنه بيخادع ،يهاتأجيل المؤتمر الصحفى وا  آه..  .وا 
أنا  ،أنا عايز والله تيجى ونقعد مع بعض شوية ،لكن ماتبينش إن المؤتمر اتفركش

 أنا الحالة دى برضه .لىى جيالصاوى وتالدكتور عندى دوا يسلك التنفس والله عندى هنا 
وعندى  الهيلتونفأنا قاعد هنا مستنيك فى  !من برضه النرفزه امبارحبالليل جت لى 

 الأخ ياسر ليه كلام معاك.

أنا مش داعى ليه أنا  ،اللى داعى للمؤتمرإنت  آه.. لكن ده !أنا مستعد.. مستعد
نت إراجل مضيفكوا بس وبشتغل وأفصل بينكوا لما تمسكوا فى خناق بعض! )ضحك( ف

 )ضحك(  !مسكت فى حداذا  اللى داعى حمسك فيك أنا
وبعدين لازم نمشى  ،اللى داعى للمؤتمر وأنا مضيف المؤتمرإنت  دلوقتى

مجتش طب ماهو اذا  إنت .يوصل للى احنا عايزينهمعين بحيث نخلى المؤتمر  تكتيكب
فيصل مش حيجى والتانى ميجيش ونقول إن المؤتمر فشل! طيب أنا بعتبر إن المؤتمر 

 وصداه حيبقى كبير جدا. ،الحقيقة نجح لغاية دلوقتى
دكتور ال ..فعلى العموم أنا مستنيك، يعنى تيجى على طول حجهز لك دكتور

 )ضحك( بتاع التنفس مش دكتور تانى. 
 طيب ياأخ معمر مع السلامة.

ده هو اللى داعى للمؤتمر مش أنا اللى داعى للمؤتمر  !أنا تنبأت مش حيجى
 )ضحك( !حقعد معاهم وحضرب فيصل :)ضحك( بيقول

 
 )ضحك( أصوات:    
 

 ،ضيفين فيصلضرب فيصل! )ضحك( أصل إحنا ماذا  طب ما حامسك فيه هو عبد الناصر:
إنه الحقيقة فيصل ما كان حيجى إلا لما راح له حسين الشافعى، هو تلاقيه ندمان جدا 

كل حاجة تطلع على  ..بيقول الطرفين امبارحجه لأن هو طول الوقت من أول 
أما بالليل جه النميرى بتقريره بقى خلاص لازم يدين الملك حسين  امبارح !الطرفين
مشفوش البرقية!  ؛لبرقية مكتوبة باسم الرؤساء بس الرؤساءوبعدين الحقيقة ا ،معانا

 !مجاش هو فيصل بيقول خلاص بمشى هو عنده علاج النهاردهاذا  )ضحك( يعنى
  

 عملية.  صوت:      
 

وبعدين اللى عايز يعمل حاجة لوحده  ،الحقيقة لما نطلع بأى حاجة جماعية كويس عبد الناصر: 
 يعمل. 

 والدور اللى فات اتكلم كويس. الباهى اتكلم كويس قوى

 . .جه متأثر بالليل شفناه مع امبارح  فلسطينى:  
 

 وبعدين هو راجل كويس. عبد الناصر: 
  

ن الملك حسين يرتكب جريمة.  :أمس قال  عرفات:        إن هذا الملك أهان هذا المؤتمر وا 
 هو فين القذافى؟

 
 هو عايز يتلم أولا عشان يحضر المؤتمر. ،فى القبة وجاى عبد الناصر: 

 
 نمسكه قبل ما يخش شوية.  فلسطينى:  
 

يعنى أنا مثلا بتكلم إن النميرى يعمل مؤتمر  !بافهمه، يعنى أنا بتكلم وهو ما هو فاهم عبد الناصر: 
فأنا عايز آخد موافقة  !لازم حربايه  مؤتمر صحفى :فهو التانى قال ،صحفى باسمنا
ير كبير هذا سياسيا له تأثفن النميرى يعمل مؤتمر صحفى باسم المؤتمر من الآخرين إ

اللى ايه  يعنى فأنا مسكت فيه! )ضحك( مهواش متتبع ..تكلمجدا، وهو كل ما باجى أ
اللى بيقوله النهارده  -لكن لما فيصل يقول إن التقرير ده طالع باسمه  .بيحصل
الأتاسى أو البكر أو أنا حتى بيقولوا  برضه مبقاش تجنى، غير لما يتقال إن -النميرى 

 دول متحيزين، لكن ده موجود فيصل وموجود سليمان فرنجية وموجودة تونس عالميا.
  

 بيعمل ضجة كبيرة.  عرفات:      
  

 آه. عبد الناصر: 
  

 وعليه هو كمان.  عرفات:      
 

 طبعا. عبد الناصر:
 

 هادول لما بيشوفوا لبنان والشيخ سعد والكويت. ،على حسين عرفات:      

إحنا بنبعت لوا  ؟!ايش مؤتمر صحفى :آه.. فأنا أقول نعمل مؤتمر صحفى يقول لى عبد الناصر: 
ووافقوا هم على المؤتمر يعنى  ،طب ده موضوع آخر بس إحنا عايزينهم يوافقوا !دبابات

لازم يحصل كلام مع الطرفين،  :فرعون وطى على الملك فيصل وأنا قاعد وقال له
حنا قلنا المؤتمر وخلاص.  فرعون لما وقف وا 

  
 طيب إحنا نسيبك تغير جو كده على بال ما ييجى.  عرفات:      

 
 حتقعدوا فين؟ عبد الناصر: 

  
 باقول فيه حدا هنا فى الأوتيل نزورهم.  عرفات:      

 
 آه.. كلهم هنا. عبد الناصر: 

 
 ترة دى مثلا يشوف أبو عمار..إن الف  فلسطينى:  
 

 روح لفيصل. عبد الناصر: 
  

 وينه فيصل؟  عرفات:      
  

 هنا.. كلهم. عبد الناصر: 
  

 ..وبعدين لما يجى القذافى نبقى عبد الناصر: 
 
 نبقى فى الأوتيل أحسن.  :1فلسطينى 

